
REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 15 DE MARZO DE 2018,
BAIXO A PRESIDENCIA DO
SR. D. ALBERTO NUNEZ FEIJOO

ACORDOS
CONSELLERIA DE FACENDA

= Acordo polo que se aproba o Plan de accién para o impulso aos contidos dixitais
en Galicia.

CONSELLERIA DE MEDIO AMBIENTE E ORDENACION DO TERRITORIO

= Acordo polo que se autoriza a sinatura do convenio de colaboracién entre a
Conselleria de Medio Ambiente e Ordenaciéon do Territorio, a Axencia de
Proteccion da Legalidade Urbanistica e o Colexio Oficial de Arquitectos de
Galicia no marco do Proxecto Terra, por un importe de trescentos trinta e tres
mil trescentos trinta e dous euros (333.332,00€).

CONSELLERIA DE INFRAESTRURAS E VIVENDA

= Acordo polo que se autoriza a sinatura do convenio de colaboracién entre a
Axencia Galega de Infraestruturas e o Concello de Sanxenxo para a urbanizacién
da Rua Progreso (PO-308), por un importe total de dous milléns cincocentos
setenta e sete mil trescentos noventa e dous euros con sesenta e cinco
céntimos (2.577.392,65 €).

CONSELLERIA DE ECONOMIA, EMPREGO E INDUSTRIA

= Acordo polo que se autoriza a Conselleria de Economia, Emprego e Industria a
adquirir compromisos de gasto de caracter plurianual, de conformidade co
previsto no artigo 58.1.b) do texto refundido da Lei de réxime financeiro e
orzamentario de Galicia, aprobado polo Decreto lexislativo 1/1999, do 7 de
outubro; a establecer anticipos en porcentaxe superior & recollida no artigo 63
do Regulamento da Lei 9/2007, do 13 de xufno, de subvenciéns de Galicia,
aprobado polo Decreto 11/2009, do 8 de xaneiro; asi como a eximir as
entidades con animo de lucro de constituir garantias para o cobro dos anticipos,
de acordo co establecido no artigo 67.4 do Regulamento da Lei 9/2007, con
respecto ao proxecto de orde pola que se establecen as bases reguladoras e se
procede a convocatoria publica de subvenciéns para a programacion de acciéons

formativas dirixidas as persoas traballadoras desempregadas na Comunidade
Auténoma de Galicia, correspondente aos exercicios de 2018 e 2019 (cédigo de
procedemento TR301K). Importe total: vinte e seis milléns seiscentos vinte e
catro mil cento oitenta e seis euros con dous céntimos (26.624.186,02 €).

CONSELLERIA DE POLITICA SOCIAL

= Acordo polo que se autoriza a Conselleria de Politica Social a establecer
pagamentos anticipados en porcentaxe superior ao recollido no artigo 63 do
Decreto 11/2009, do 8 de xaneiro, polo que se aproba o Regulamento da Lei
9/2007, do 13 de xaneiro, de subvenciéons de Galicia, na Orde pola que se
establecen as bases reguladoras para a concesién de subvenciéns as entidades
locais da Comunidade Auténoma de Galicia para a prestaciéon de servizos de
atencién temperd, cofinanciadas polo Programa operativo Fondo Social Europeo
Galicia 2014-2020, e se procede & stua convocatoria para o ano 2018. Importe
total: un millén trescentos oitenta e oito mil cincocentos corenta e cinco euros

(1.388.545,00€).
INFORMES
CONSELLERIA DE MEDIO AMBIENTE E ORDENACION DO TERRITORIO

= [nforme sobre o inicio do procedemento de elaboracién dunha nova norma de
caracter regulamentario en materia de inspecciéon ambiental de Galicia.

CONSELLERIA DE ECONOMIA, EMPREGO E INDUSTRIA

= |Informe sobre a Resolucién de autorizacién administrativa previa e de
construciéon, e declaraciéon de utilidade publica do proxecto de construcién dun
poliduto e instalaciéns auxiliares para descarga de cru no Porto exterior de
Punta Langosteira.

= Informe sobre o estado da tecnoloxia 4.0 nos sectores industriais estratéxicos
de Galicia.

CONSELLERIA DE SANIDADE

*» Informe sobre os resultados da campana de vacinacién antigripal 2017.

CONSELLERIA DO MEDIO RURAL

= |nforme sobre a convocatoria das axudas para o apoio aos investimentos nas
explotaciéns agricolas, para a creacidn de empresas para os agricultores mozos,
e para a creacibn de empresas para o desenvolvemento de pequenas
explotacions.

A XUNTA DA LUZ VERDE A ESTRATEXIA PARA IMPULSAR OS CONTIDOS DIXITAIS
EN GALICIA

O Plan DICO Mindset busca reforzar o capital humano, desenvolver proxectos

tractores e fomentar a competitividade dixital dun sector con 900 empresas e mais

de 5.000 empregados en Galicia

= Unha das iniciativas serd a incorporacion de tendencias interactivas d4s emisions da
television publica autondmica para adaptar a sua oferta aos novos hadbitos de
consumo

= A captacion de talento e a capacitacion dos profesionais abordarase con programas
de bolsas e formacion especifica para persoal directivo do sector

= As pemes dispordn dun catdlogo de servizos para incorporar as novas tendencias no

ambito dos contidos dixitais

Esta mana o Consello da Xunta aprobou o Plan de accién para o impulso aos contidos
dixitais en Galicia, D/ICO Mindset, elaborado pola Axencia para a Modernizacion
Tecnoléxica de Galicia (Amtega). A estratexia define actuaciéns en tres eixos: o
reforzo do capital humano, o desenvolvemento de proxectos tractores e o fomento da
competitividade dixital para configurar un sector de contidos dixitais galego mais
potente, maduro e competitivo, que neste momento aglutina arredor de 900 empresas
con preto de 5.400 empregados.

Proxectos tractores
A Administracién autondmica impulsara iniciativas en diferentes ambitos, que ademais
de dar resposta a demandas concretas, buscan ter un efecto de estimulo para o sector.

Entre os proxectos previstos a Amtega colaborard& coa CRTVG para incorporar
tendencias interactivas nas suas emisiéns, avanzando no posicionamento da television
publica autondémica nos novos habitos de consumo de contidos con tres linas de
actuacion:

Incorporaranse a experiencia do usuario as segundas pantallas con contidos de
realidade aumentada e realidade virtual para dispositivos mdbiles, sincronizados con
programas que se emiten na actualidade; empregaranse modelos de analise de datos,
baseados en técnicas de Big Data, para crear de canles multimedia adaptadas aos
comportamentos da audiencia. Crearase unha canle tematica interactiva capaz de
albergar e producir produtos audiovisuais para o ambito educativo.

Con estas iniciativas darase un paso mais na adaptaciéon da oferta da televisiéon publica
autonémica 4 experiencia de usuario que esixe a audiencia, incorporando as
posibilidades de interactividade, personalizacidn e especializacion que facilita o
contexto dixital e internet.

Ademais, en colaboracién co sector audiovisual e o sector TIC, crearase un centro de
producién de contidos dixitais e dentro da iniciativa de Memoria Dixital apostarase pola
aplicaciéon da innovacidén tecnoléxica a todo o ciclo de vida de preservaciéon, xestion e
promocion do patrimonio cultural galego.

Capital humano dixital: mellora das capacidades dos profesionais do sector

As actuaciéns deste eixo céntrase en facilitar o acceso a formacién do capital humano
vinculado ao sector dos contidos dixitais para que conten coas ferramentas necesarias
para afrontar procesos de renovacidn e reorientacién empresarial.

Para isto apostarase pola xeracién e atraccién de talento a través de programas de
bolsas para practicas non laborais; formacién especifica para directivos como o
Programa AceleraTIC un para construir un perfil directivo no sector que manexe o
dixital desde un punto de vista estratéxico e a convocatoria de actividades divulgativas
orientadas a que os mais novos se orienten profesionalmente cara ao eido dos contidos
dixitais.

Colaboracién e competitividade dixital

As actuacions deste eixo buscan establecer colaboraciéns entre empresas, que
permitan abordar retos tecnoldéxicos e definir novos contidos audiovisuais que poidan
rendibilizarse noutros mercados.

A través do programa DICO Challenge, porase en marcha unha aceleradora de
contidos dixitais, na que unha empresa tractora presentara retos e demandas ao sector
para sua resolucion.

Facilitarase o acompafamento as pemes do sector dos contidos dixitais co programa
ReAcciona Digital Content, que presentard un catdlogo de servizos que permita as
empresas deste perfil a incorporacién ao seu proceso produtivo de novas tendencias
tecnoléxicas.

Para facilitar o acceso 4s novidades neste ambito prevese a posta en marcha dun
centro de andlise e vixilancia das tendencias tecnoléxicas, en colaboracién cos clisters
TIC e Audiovisual, que favoreza e fomente o contacto e a transferencia de
conecemento entre os axentes do ecosistema dos contidos dixitais.

Orzamento

A execucién do Plan obedece a unha filosofia de coordinaciéon e colaboracién entre
distintas entidades do ambito publico (Amtega, Igape, CRTVG, Agadic, etc.), que se
estende tamén aos actores do ambito privado (cluster tic, clidster audiovisual,
empresas tractoras, etc.). En total, DICO Mindset conta cun investimento de mais de

13 millédns de euros, dos que mais de 1,6 milléns de euros se corresponden con capital
privado, no periodo 2018-2020.

MEDIO AMBIENTE BUSCA CONSOLIDAR O RESPECTO POLA PAISAXE E A
ARQUITECTURA NO EIDO EDUCATIVO A TRAVES DO ‘PROXECTO TERRA'

» O Consello da Xunta aprobou esta manad a renovacion do convenio de colaboracion
entre a Conselleria de Medio Ambiente e Ordenacion do Territorio e o Colexio
Oficial de Arquitectos de Galicia, dotado con 300.000 euros para o
desenvolvemento de actividades nesta materia ata o ano 2019

» Unha das novidades do novo convenio é que por primeira vez se incorpora a
educacion infantil na oferta das actividades complementarias, como saidas e visitas
guiadas e intercambios territoriais de alumnos

= Tamén se participa por primeira vez na organizacion da | Bienal Internacional de e
Educacion en Arquitectura para a Infancia e a Mocidade-Ludantia, reforzando a
presencia internacional do Proxecto Terra

O Consello da Xunta, na sua reunién desta mafa, autorizou o convenio de colaboracién
entre a Conselleria de Medio Ambiente e Ordenacién do Territorio, a Axencia de
Proteccion da Legalidade Urbanistica e o Colexio Oficial de Arquitectos de Galicia
(COAG), para o desenvolvemento de actividades no marco do Proxecto Terra, por un
importe de 300.000 euros ata o ano 2019.

O Proxecto Terra é unha iniciativa didactica de cooperacion co mundo da educacion,
que busca contribuir a mellorar o conecemento que os escolares de Galicia tefen da
arquitectura, da identidade territorial e do ambiente, contribuindo a acadar os
obxectivos que para estas materias xa se recollen na actualidade nas distintas etapas
da educacién de O a 18 anos.

Unha das principais novidades do convenio autorizado hoxe é que, por primeira vez, se
incorpora a Educacién Infantil na oferta das actividades complementarias, como saidas
e visitas guiadas e intercambios territoriais de alumnos, e se modifica e axeita a oferta
de actividades complementarias para a Educacién Secundaria, co obxectivo de facilitar
a suUa integracion nos procesos de ensino-aprendizaxe deste nivel educativo.

Outra das novidades deste convenio é a participaciéon na organizaciéon da / Bienal
Internacional de educacion en Arquitectura para a Infancia e a Mocidade-Ludantia,
reforzando a presencia internacional do Proxecto Terra e mediante a realizacién da
“Expo Activa”, actividade de Ludantia que fomenta a aprendizaxe a través do xogo,
gue tera lugar nos meses de maio e xuno de 2018 na Cidade de Pontevedra.

O Proxecto Terra é unha iniciativa que conta co apoio da Xunta desde hai 15 anos,
polo que a renovacion desta colaboracién permitira continuar co proceso de revision e
actualizacion dos materiais e recursos elaborados cunha nova proposta de
achegamento ao noso habitat, na que a cidadania, como destinataria e usuaria dos

espazos, terd un papel central na lectura dos nosos escenarios de vida xunto coa
sustentabilidade e a preocupacién pola pegada ecoléxica e a optimizaciéon no uso dos
recursos disponibles. Esta revisidn de materiais terd soporte unicamente dixital, para a
sUa integracién nas aulas a través das TIC.

Asi mesmo, tamén se continuard coa formacién do profesorado para presentar as
actualizacions dos recursos educativos elaborados para as distintas etapas da
educacién obrigatoria, realizando cursos de formacién incorporados no Plan anual de
formacién do profesorado da Conselleria de Cultura, Educacion e Ordenacién
Universitaria e tamén se realizaran actividades de formacién especifica de monitores e
talleristas para desenvolver actividades co alumnado de Educacién Infantil e Educacién
Primaria en colaboraciéon co profesorado do correspondente nivel educativo.

Este tipo de actividades contriblen a que os escolares acaden unha clara e actualizada
proposta de achegamento & arquitectura, entendendo esta como todas aquelas
actuaciéns sobre o territorio realizadas por homes e mulleres para acadar unhas
mellores condiciéns de vida. Tratase de materiais especificos que completen ou
achegar melloren os que agora mesmo estan disponibles para o alumnado e o
profesorado, e completalos con actividades, como visitas guiadas de arquitectura e
intercambios territoriais ou talleres de arquitectura, que se ofertardan aos centros de
ensino para que poidan ser incorporadas nas suas programacions de actividades
complementarias ou extraescolares.

E, por ultimo, tamén se retomara o programa de formacién continua da cidadania co
obxectivo de presentar as reflexions multidisciplinares sobre os lugares que habitamos,
esencial para acadar unha mellor implicacién da cidadania na calidade da construcidon
dos espazos que habitamos ao servizo dunha mellor calidade de vida, incidindo nun
mellor conecemento e respecto da nosa ordenacién urbanistica.

O CONSELLO DA XUNTA AUTORIZA O CONVENIO DE COLABORACION CO
CONCELLO DE SANXENXO PARA A URBANIZACION DA RUA PROGRESO,
CUN INVESTIMENTO AUTONOMICO DE MAIS DE 1,8 MILLONS DE EUROS

» Este proxecto, cun orzamento de 2,5 millons de euros, serd financiado nun 70 %
polo Goberno galego e no 30 % restante pola Administracion local

» O Concello redactard o proxecto, contratard e executard as obras logo de asumir a
titularidade do dominio publico da via, agds a calzada e as beiravias

» As actuacions realizaranse entre o cruzamento coa ruda de Madrid e a glorieta de
interseccion coa PO-504 e consistiran nunha reordenacion para facilitar o transito
peonil

» Crearanse dudas novas glorietas na interseccion coa rua de Madrid e na rda
Castelao para facilitar os xiros

» Os traballos tamén se centrardn na renovacion dos servizos urbanos de
abastecemento, saneamento e iluminacion, ou na rehabilitacion do firme da
calzada, execucion de beirarruas e bandas de aparcadoiro

O Consello da Xunta autoriza a sinatura do convenio de colaboracion co Concello de
Sanxenxo para executar a urbanizacién da rda Progreso, cun investimento total de
mais de 2,5 milléns de euros.

O Goberno galego financiarda o 70 % das obras, destinando mais de 1,8 milléns de
euros. O Concello de Sanxenxo achegard o 30% restante, redactard o proxecto
construtivo, contratara e executara as obras e asumira antes do inicio dos traballos a
titularidade do dominio publico da PO-308, salvo a calzada e as beiravias resultantes
da actuaciéon, entre os pp.gqq. 16+050 e 17+330. Tamén lle correspondera a
conservacién das zonas axardinadas que se crean nas novas glorietas.

Tratase da reurbanizaciéon da rda Progreso de Sanxenxo, entre o cruzamento coa rda
de Madrid e a glorieta de interseccion coa PO-504. Este tramo da estrada autondmica
PO-308, qgue comunica Pontevedra coa Lanzada, atravesa o nucleo urbano de
Sanxenxo.

O proxecto recolle a reordenacion da seccién transversal da estrada para dotar de
maior amplitude as beirarrdas para facilitar o transito peonil en condicidns accesibles,
para o que se eliminardn a maior parte dos carris centrais de espera existentes. Tamén
se levara a cabo a creacién de didas novas glorietas na interseccion coa rda de Madrid
e na rua Castelao para facilitar os xiros.

Os traballos tamén se centrardn na renovacion dos servizos urbanos de
abastecemento, saneamento e iluminacién; reparaciéns puntuais da rede de gas; e

A XUNTA APOIARA A FORMACION DE 2175 DESEMPREGADOS NO NAVAL,
METAL E AUTOMOCION E DARA PRIORIDADE A CURSOS SOBRE INDUSTRIA 4.0

» A Conselleria de Economia, Emprego e Industria publicard nas proximas semanas no
DOG a convocatoria 2018/2019 para persoas sen traballo (AFD) & que destina 26,6
millons de euros para cualificar 8700 alumnos a través de 580 cursos

=  Como minimo, celebraranse 145 cursos para o naval, o metal e a automocion e 87
para competencias dixitais

» Terdn preferencia, ao igual que na pasada convocatoria 2017/2018 que ainda estd
en marcha, as especialidades con maior demanda ou maior insercion laboral e as
vinculadas coa fdbrica intelixente

= No ano 2016, un 60% dos alumnos e alumnas que se formaron a través destes
apoios do Goberno galego atoparon un emprego

» A Administracion autondmica tamén impulsa a cualificacion para desempregados a
través das unidades formativas na empresa e de cursos para menores de 30 anos e
especializados en sectores estratéxicos e emerxentes da economia galega

A Xunta publicard nas préximas semanas no Diario Oficial de Galicia (DOG) as axudas
para impulsar a formacién para desempregados (AFD) correspondentes & convocatoria
2018/2019, & que destinard 26,6 milldns de euros para cualificar a 8700 alumnos e
alumnas a través de 580 cursos. Entre as novidades deste ano darase prioridade a
especialidades vinculadas ao metal, naval e automocién, a docencia de formacién
profesional para o emprego e para as accidéns vinculadas coas competencias dixitais.
Deste xeito, resérvase un 50% do orzamento para estas especialidades e para os
cursos de competencia clave, que estan dirixidos a aquelas persoas sen estudos
basicos, e que, ao igual que na edicién pasada, seguen tendo preferencia.

Asi, investiranse 6,65 milldns de euros (0 25% do orzamento) na realizacién de 145
cursos para cualificar a 2.175 persoas sen emprego nos sectores do metal, o naval e a
automocién. En competencias clave, con mais de 2,6 milléns, levaranse a cabo 58
cursos para cualificar a 870 persoas e, con preto de 4 milldns, desenvolveranse 87
acciéns sobre competencias dixitais para 305 desempregados.

Nesta convocatoria, ao igual que na de 2017/2018, tamén se darad prioridade aos
cursos vinculados coa Industria 4.0; aos idiomas, conecementos financeiros, xuridicos
e de funcionamento das administraciéns publicas; e as especialidades con maior
demanda ou maior inserciéon laboral. Para isto, destinarase 13,31 milléns de euros.

As axudas dirixidas a empresas, concellos e entidades sen animo de lucro, das que se
informou hoxe no Consello da Xunta, teflen como obxectivo incrementar a
empregabilidade das persoas sen traballo facilitandolles, polo tanto, o seu acceso ao
mercado laboral. Ao mesmo tempo, détase Galicia dun capital humano mais formado

Comunicacion da Xunta de Galicia

. FONDO EUROPEO DE
San Caetano, s/n - 15704 Santiago de Compostela ***** DESENVOLVEMENTO REXIONAL
Tel.: 981 541 238/42/51 - Fax: 981 541 252/41 % * "Unha maneira d facer Europa”

. . *
Correo-e: comunicacion@xunta.gal ***,, FONDO SOCIAL EUROPEO
"0 FSE inviste no teu futurc”

UNION EUROPEA



XUNTA alicia
DE GALICIA j

INFORMACION AOS MEDIOS
Consello da Xunta

de acordo as necesidades reais das empresas. E unha formaciéon homologada con
certificados de profesionalidade con validez en toda Espana.

Entre os colectivos que teran prioridade para acceder aos cursos estan as mulleres,
especialmente aquelas vitimas de violencia de xénero; os parados de longa duracién;
menores de 30 anos; emigrantes retornados; persoas con discapacidade ou en risco de
exclusién social; e alumnos con baixa cualificacion.

Un 60% de insercién

O Goberno galego segue apostando por este tipo de programas formativos, xa que na
edicién do ano 2016 un 60% dos alumnos que se cualificaron nestes cursos acadaron
un emprego, catro puntos porcentuais mais que nos dous anos anteriores. Dos 6.572
galegos e galegas que accederon a estas accions formativas, un total de 3.963
atoparon emprego e dous de cada tres fixérono nos seis primeiros meses desde que
rematou o curso.

As accidéns formativas, que empezaran a partir de setembro e se estenderan ao longo
de 12 meses -0 pasado ano a duraciéon ampliouse de 6 a 12 meses-, enmarcanse na
folla de ruta do Goberno galego en materia laboral, a Axenda 20, coa que tamén se
estd apoiando este ano outro tipo de programas dirixidos a cualificacién para
desempregados. Destacan as unidades formativas na empresa cun compromiso minimo
de contratacion do alumnado que se forme. Para esta iniciativa estd ainda aberto o

prazo de solicitude ata o 5 de abiril.

Asi mesmo, a Conselleria de Economia, Emprego e Industria financia acciéns
formativas para menores de 30 anos. Na actualidade estase desenvolvendo un plan
especifico para este colectivo que conta cun orzamento de 4,3 milléns de euros para
beneficiar 1440 mozos e mozas. Esta iniciativa inclide formacién a porta para 500
mozos de 30 concellos do rural.

A XUNTA CONSOLIDA A IMPLANTACION DE SERVIZOS NO MARCO DA REDE
GALEGA DE ATENCION TEMPERA CON SUBVENCIONS A ENTIDADES LOCAIS

» A nova convocatoria de achegas para 2018 ascende a preto de 1,4 millons de
euros, o que supon un incremento dun 13% con respecto os recursos destinados
para esta finalidade no anterior periodo, correspondente aos exercicios de 20176 e
2017

» O obxectivo é consolidar e ampliar os servizos de atencion temperd dirixidos a
menores de O a 6 anos con trastornos no desenvolvemento ou en risco de
padecelos

O Consello da Xunta aprobou hoxe a orde pola que se establecen as bases reguladoras
gque rexeran a concesidon de subvenciéns as entidades locais para a prestacion de
servizos no marco da Rede galega de atenciéon temperd o vindeiro ano. O crédito inicial
previsto entre novembro de 2017 e outubro de 2018, que serad susceptible de
ampliacién, se é necesario, ascende a 1.388.545 euros e esta cofinanciado polo Fondo
Social Europeo dentro do programa operativo 2014-2020. Isto traddcese nun
incremento do 13,03% con respecto aos recursos destinados para esta mesma
finalidade no anterior periodo (de xaneiro de 2016 a outubro de 2017).

Con esta medida, en lina co eixe 2 do Plan estratéxico de Galicia 2015-2020 e coa
Estratexia galega sobre discapacidade 2015-2020, o Goberno galego consolida os
servizos existentes e a implantacién de novos, que poderan ser prestados polos
concellos de forma individual ou ben conxunta, mediante o sistema de xestidn
compartida, ou mediante a concertaciéon con terceiros da execuciéon total ou parcial. O
obxectivo é dar resposta o antes posible as necesidades transitorias ou permanentes
gue presenten os menores de O a 6 anos con trastornos no desenvolvemento ou en
risco de padecelos, apostando por un modelo de servizo fundamentado na prevencidén,
na promocién da autonomia persoal e na inclusién social a través da prestaciéon de
servizos na proximidade das familias e nos contornos naturais da vida dos nenos e
nenas.

Neste sentido, considérase idéneo o ambito municipal pola slda proximidade a
vecinanza e polo cofnecemento da situacién especifica da sua poboacién, tendo en
conta, ademais, que un dos principios reitores da Rede galega de atencién tempera é a
descentralizacion e proximidade. Deste xeito, a finalidade é conseguir un achegamento
eficiente as persoas destinatarias mediante o desenvolvemento, sempre que sexa
posible, de actuaciéons de base comunitaria para a inclusién social e nas que, polo
tanto, a rede de recursos comunitarios (sociais, sanitarios e educativos) son peza
fundamental nunha atencién e prestacién de calidade.

Ademais de consolidar a Rede galega de atencidn tempera e que deste xeito se
achegue a mais puntos do territorio realizando un verdadeiro servizo de proximidade
para os menores e as suUas familias, o obxectivo esta tamén en seguir reforzando a
coordinaciéon dos profesionais que prestan o servizo, xa que a accién coordinada das
areas de Sanidade, Educacién e Politica Social é o eixo clave para garantir a abordaxe
integral e temperéd do desenvolvemento infantil e o apoio as familias. Outra finalidade é
facilitar a formacién destes profesionais a través da realizacién de programas
desenvolvidos mediante a colaboracién conxunta das conselleria das tres areas antes
citadas. Asi, nas duas ultimas edicions de 2016 e 2017 participaron en acciéns
formativas un total de 107 profesionais dos ambitos sanitario, educativo e social.

Na actualidade, en Galicia céntanse con recursos de atencién tempera tanto a nivel
municipal como equipos no ambito dos complexos hospitalarios, aos que tamén hai
que engadir recursos desta tipoloxia prestados polas entidades de iniciativa social no
ambito da discapacidade. Asi mesmo, a Conselleria de Politica Social, a través dun
convenio de colaboracién coa Asociacion Galega de Atencién Tempera (AGAT),
financia tres unidades de atencién temperda situadas na comarca do Deza, do Salnés e
Bergantinos, cun importe total neste ano 2018 de 315.000 euros. Ademais, existe
financiamento que se destina as entidades do ambito da discapacidade, que tamén
contemplan entre os seus programas e recursos este tipo de servizos.

Cémpre destacar que xa se beneficiaron desta subvencién na anterior convocatoria a
mancomunidade de concellos da comarca de Verin, a mancomunidade dos concellos
do Carballino e da mancomunidade do Ribeiro, asi como a mancomunidade de
concellos da comarca de Ordes; e as agrupaciéns dos concellos da Pobra do Caramiial
e Ribeira; de Burela, Alfoz e Lourenza; e de Noia, Porto do Son, Muros, Outes e
Lousame.

MEDIO AMBIENTE PREPARA UNHA NOVA NORMATIVA SOBRE A INSPECCION
AMBIENTAL EN GALICIA QUE FOMENTARA A FUNCION PREVENTIVA

» O Consello da Xunta foi informado esta mana dos traballos que a Conselleria de
Medio Ambiente e Ordenacion do Territorio estd a levar a cabo para a redaccion
dun novo decreto que actualizard a normativa actual de hai 20 anos

» A Conselleria de Medio Ambiente e Ordenacion do Territorio aposta por adoptar
medidas que fomenten a funcion preventiva na normativa de inspeccion, fronte as
medidas de comprobacion e emenda dun dano ambiental

= As/i mesmo, adecuarase a normativa galega 4 norma estatal e comunitaria sobre a
prevencion e o control integrado da contaminacion, como a necesidade de realizar
inspeccions e de elaborar plans e informes derivados destas

O Consello da Xunta na suUa reunidn desta mafna foi informado dos traballos de
preparacion que a Conselleria de Medio Ambiente e Ordenacién do Territorio esta a
realizar para contar cunha nova normativa sobre a inspeccién ambiental na comunidade
galega, co fin de fomentar a funcién preventiva.

En Galicia o marco normativo autondmico vixente esta constituido pola Lei 1/1995, do
2 de xaneiro, de protecciéon ambiental da Comunidade Auténoma de Galicia, polo que
se regula o exercicio da inspeccidn ambiental Unica e a tramitacién das denuncias
ambientais. E dicir, estamos ante unha norma con mais de 20 anos de vigor que se
atopa desactualizada con respecto 4 normativa estatal e 4 normativa comunitaria; asi
como respecto da actual organizacion e funcionamento da propia inspeccidns

ambiental de Galicia.

Deste xeito, coa nova normativa, fomentarase a funcién preventiva, polo que se
incidird na necesidade de adoptar medidas para evitar que se acheguen a producir os
danos ambientais, no canto de que a inspeccién ambiental se centre na comprobacion
das posibles infraccidns e como estas poden afectar o ambiente.

Asi mesmo, tamén se incidirdA no labor de concienciaciéon e informacién que
desempenan os inspectores ambientais, funcién esencial no cumprimento do obxectivo
principal de prever a producién de danos ambientais. De feito, a normativa comunitaria
recolle toda unha serie de obrigas respecto da necesidade de realizar inspecciéns as
instalaciéons sometidas a autorizaciéon ambiental integrada e da necesidade de elaborar
plans e programas de inspecciéon que comprendan estas instalacidéns, establecendo
previsions especificas tamén respecto ao desenvolvemento das inspeccidéns a estas
instalaciéns e a documentacidon xerada nestas, asi como a obriga de facer publicos os
informes derivados das devanditas inspeccidns.

Outra das razéns que xustifican esta actualizacién da normativa é que non se recollen
todas as instalaciéns que son obxecto de inspeccidn, como son as sometidas a
autorizaciéon ambiental integrada consonte o disposto no texto refundido da Lei de
prevencion e control integrados da contaminacién, aprobado polo Real decreto
lexislativo 1/2016; prevision que resultaba imposible dado que as normas autondmicas
son anteriores & normativa comunitaria que deu orixe a este réxime de intervencion
administrativa.

A inspeccién ambiental en Galicia constitie o instrumento esencial para garantir e
facer efectivo o cumprimento da lexislacion ambiental, a través da deteccién de
infraccidons e da colaboracién cos titulares de actividades e instalaciéons, informandoos
das obrigas e responsabilidade e potenciando unha cultura de responsabilidade.

En definitiva, o labor de inspeccién consiste en comprobar o grao de cumprimento da
normativa ambiental e dos requisitos sinalados nas autorizaciéns e avaliaciéns
ambientais; coa finalidade de prever calquera dano ambiental e de acadar un nivel
elevado de proteccién do ambiente, potenciando unha cultura medio ambiental nas
actividades econdmicas que fomente os sistemas de autocontrol e xestién ambiental.

Nas vindeiras semanas, a Conselleria de Medio Ambiente e Ordenaciéon do Territorio
iniciard o proceso de consulta publica previa, co fin de compilar a opinién dos suxeitos
e das organizacidns mais representativas potencialmente regulados pola futura norma
con caracter previo a elaboracién do anteproxecto de decreto.

A XUNTA AUTORIZA A CONSTRUCION DO POLIDUTO QUE CONECTARA A REFINERIA
DA CORUNA CO PORTO EXTERIOR DE PUNTA LANGOSTEIRA

» O proxecto, promovido por Repsol cun investimento de 27,1 millons de euros,
suporéd a eliminacion dos trdficos de cru do porto interior da cidade da Coruna

= As obras consistirdn na instalacion de 11 tubos, mdis un de reserva, cunha
lonxitude de 4,2 quilometros

» A actuacion forma parte do obxectivo de mellorar a cobertura, calidade e
seguridade da subministracion de hidrocarburos

A Xunta autoriza a construcién do poliduto que conectarad a refinaria da Coruna co
porto exterior de Punta Langosteira, tal e como se informou hoxe tras a celebracién do
Consello, asi como a declaracién da utilidade publica deste proxecto.

Tratase dunha iniciativa promovida por Repsol, que se situard nos concellos de Arteixo
e da Coruna, cun investimento de 27,1 milldbns de euros e que forma parte dun
proxecto mais amplo que incllde a construciéon de instalaciéns auxiliares e un pantalan
para a eliminacién dos traficos de cru do porto interior da cidade da Coruna no que
investird 126,7 milléns.

Unha vez rematada a construcién e posto en servizo, eliminaranse o 60% dos traficos
de produtos petroliferos que actualmente se descargan no Porto interior da cidade e
que se bombean a través do vello poliduto existente que une o devandito porto interior
coa refineria atravesando o subsolo da cidade. Entre os graneis liquidos que deixaran
de fluir figura o cru, polo que se evitard a entrada na Coruna dos petroleiros de maior
porte. O poliduto incluird todas as conduciéns precisas para cando a empresa decida
trasladar toda a suUa actividade ao porto exterior.

Logo de recibir os informes oportunos e de contar cunha declaracién de impacto
ambiental favorable, o proxecto seguirda adiante a tramitacién para que a empresa
poida executar esta obra, que consistira na instalacién dun total de 11 tubos, mais un
de reserva, cunha lonxitude total de ao redor de 4,2 kildmetros. A previsién é que as
obras arranguen este ano.

Directrices enerxéticas

Con esta actuacion, dase un paso adiante nos obxectivos marcados nas Directrices
enerxéticas 2018-2020. En concreto, co referido ao desenvolvemento de
infraestruturas acordes coa visidon futura do sistema enerxético para a mellora da
cobertura, calidade e seguridade da subministracién de hidrocarburos. Ademais, o
poliduto forma parte da iniciativa para desenvolver un Aub de hidrocarburos no porto
exterior de Punta Langosteira que consiste no traslado das instalaciéns de trasfega de
petréleo e derivados & darsena exterior ademais doutras instalacions.

A través das novas directrices, a Xunta avanza no seu compromiso co sector
enerxético galego, impulsando a colaboracién publico-privada cun investimento de mais
de 3000 milléns de euros para mellorar a calidade de vida dos galegos -a través do
abaratamento dos custos e aumento da calidade da subministraciéon- e a
competitividade do tecido empresarial. Coa consecucién destes retos, a previsién é

que neste sector se poidan xerar mais de 12.000 empregos para a execucidon dos
proxectos.

AERONAUTICA, AUTOMOCION E AGROALIMENTACION SON OS SECTORES QUE
MAIS EVOLUCIONARON EN GALICIA A NIVEL TECNOLOXICO

» O estudo ‘Oportunidades Industria 4.0 en Galicia’, elaborado pola Xunta coa
colaboracion da Atiga, conclue que as novas tecnoloxias impulsan a competividade das
empresas ao mellorar a producion e xerar produtos e servizos

» O informe diagnostica a situacion actual dos sectores estratéxicos da economia galega:
téxtil/moda, metalmecdnico, naval, automocion, aerondutico, agroalimentacion e bio,
madeira/forestal, enerxias renovables, pedra natural e TIC

» A xestion masiva de datos -big data— € a tecnoloxia 4.0 na que primeiro estiman
investir as comparnias para ser mdis competitivas, seguida da simulacion e
modelizacion de procesos, a robotizacion e a interaccion persoa-mdquina

= O TIC galego estd chamado a desenvolver un papel de especial relevancia como
facilitador das novas tecnoloxias no resto de sectores

» As empresas de automocion, que nun 75% tenen un coriecemento alto ou medio das
novas tecnoloxias, consideran imprescindibles para seguir avanzando os apoios para
os investimentos 4.0 e para a formacion cualificada

= Este traballo constitue un instrumento fundamental para darlle un novo impulso ao
desenvolvemento da Axenda 4.0, que xa beneficiou a mdis de 4200 empresas e prevé
impulsar investimentos por 175 millons de euros entre 2017 e 2018

A aplicacién de tecnoloxias emerxentes 4.0 impulsa a competitividade das empresas,
achegando melloras tanto na producién como no capital humano —con operarios 4.0- e
xerando produtos, funcionalidades, servizos ao cliente e novos modelos de negocio.
Estas son as principais conclusidons do estudo Oportunidades Industria 4.0 en Galicia,
avaliado hoxe no Consello da Xunta. Neste sentido, o informe apunta & aerondutica, a
automocién e a agroalimentacién e bio como os sectores que se atopan a vangarda
tecnoléxica na Comunidade e os que mostran mais interese pola sia expansion.

Segundo o traballo promovido pola Conselleria de Economia, Emprego e Industria, e
elaborado polo Igape en colaboraciéon coa Alianza Tecnoléxica Intersectorial de Galicia
(Atiga) e os seus centros tecnoléxicos, as empresas dos sectores estratéxicos
consideran que a achega potencial das tecnoloxias 4.0 é relevante tanto na producién
como no ambito das persoas, produtos e servizos ou mellora da calidade.

En concreto, o traballo inclie un diagndstico do nivel tecnoléxico actual nos dez
sectores industriais estratéxicos de economia de Galicia, con base no seu peso en
termos de PIB: aeronautica, agroalimentacion e bio, automocidén, enerxias renovables,
madeira/forestal, metalmecanico, naval, pedra natural, téxtil/moda e TIC. Ademais, o
estudo identifica oportunidades de mellora que facilitaran asi as administraciéns
publicas adecuar as suas politicas de apoio ds necesidades de empresas e sectores.

A Industria 4.0 por sectores

O sector TIC galego esta chamado a desenvolver un papel de especial relevancia como
facilitador das novas tecnoloxias para as empresas doutros sectores, xa que o 75%
das empresas TIC galegas teinen competencias nas ferramentas de xestién masiva de
datos (big data, cloud computing e data analitics), sistemas ciberfisicos e Internet das
cousas.

O diagndstico sectorial que realiza o estudo apunta a aeronautica, 4 agroalimentacién e
bio e 4 automocién como os sectores que se atopan & vangarda tecnoléxica en Galicia
e os que mostran mais interese pola sla expansién, ben que as previsiéns de
incorporacién das tecnoloxias 4.0 alcanzan todos os ambitos empresariais. Asi, na
automocién, a agroalimentaciéon e bio, e a aerondautica, a eleccién maioritaria para
continuar co proceso de dixitalizaciéon é a big data. En concreto, é a primeira opcioén
para 0 68%, o 58% e o0 56% das empresas consultadas, respectivamente.

No caso concreto da automocién, as empresas deste sector, que nun 75% tefen un
conecemento alto ou medio das tecnoloxias 4.0 e que estan entre as mais avanzadas
neste ambito, consideran imprescindibles os apoios para os investimentos 4.0 e para a
formaciéon cualificada para seguir avanzando. Ademais das tecnoloxias de big data,
mais da metade das companias (55%) estdn a favor das tecnoloxias de modelizacién,
simulacién e virtualizacién de procesos.

A big data tamén aparece entre as primeiras opciéns, pero non de xeito maioritario
entre as empresas dos sectores do téxtil/moda, da madeira/forestal e do
metalmecanico. As companias do naval e da pedra natural sinalan como prioritario o
investimento en seguridade e proteccién, mentres que as empresas da madeira e
forestais se decantan, en primeiro lugar, polos sistemas ciberfisicos e Internet das
cousas. Pola sia banda, o tecido industrial vinculado as enerxias renovables aposta
pola automatizacién e a robética avanzada.

Investimentos

En linas xerais, a xestion masiva de datos -big data— é a tecnoloxia 4.0 na que
primeiro estiman investir as empresas dos sectores estudados para mellorar en
competitividade, seguida doutras como simulacién, modelizacién e virtualizacién;
robotizacién e automatizacién; interaccién persoa-maquina; sistemas ciberfisicos ou
seguridade. Segundo as conclusiéns do traballo, a producién é o a&mbito onde as
empresas ven maior potencial de mellora coa incorporacién das tecnoloxias 4.0,
seguido do das persoas, os produtos e, en cuarto lugar, a calidade.

A tecnoloxia 4.0 mais incorporada ata o momento é a de seguridade e proteccion,
seguida da automatizacion e a robdtica avanzada e colaborativa; a modelacion,

simulacién e virtualizaciéon dos procesos; o big data e os sistemas ciberfisicos e
Internet das cousas.

O estudo constitue un instrumento fundamental para o desenvolvemento da Axenda
Industria 4.0, coa que a Xunta busca reinventar o tecido produtivo. A Axenda 4.0 xa
beneficiou mais de 4.200 empresas e prevé impulsar investimentos por 175 milléns
de euros no marco do actual plan bienal (2017-2018), poriendo a Galicia como pioneira
no camino cara a fabrica intelixente con medidas que apostan pola formacién, a
sensibilizacion que impulse este novo modelo produtivo e axudas ao tecido
empresarial.

0OS DATOS DA CAMPANA DE VACINACION ANTIGRIPAL 2017 REFLICTEN A
CONSOLIDACION DO AUMENTO DAS COBERTURAS ACADADAS NOS
ULTIMOS ANOS

» MNas persoas maiores de 65 ou mdis anos acadouse unha cobertura de 57,96 %,
case dous puntos mdis que na campana de vacinacion da gripe anterior

=  Tamén amosa un importante incremento a porcentaxe de traballadores sanitarios
vacinados nesta campana, acaddandose unha cobertura do 38,85 %, que queda
preto do 40 % establecido como obxectivo

O conselleiro de Sanidade, Jesls Vazquez Almuina, presentou no Consello da Xunta o
informe do balance da campafa de vacinacién antigripal 2017 na que se administraron
un total de 539.696 doses, o que supén 24.789 doses mais que na campana do ano
2016. A campana durou 10 semanas, unha mais que en anos anteriores, e
desenvolveuse entre o 23 de outubro e o 29 de decembro de 2017.

Destaca o aumento da cobertura en case 2 puntos con respecto do ano anterior nas
persoas de 65 ou mais anos e a consolidacién da tendencia crecente dos uUltimos anos.
Asi, desde o ano 2012, a vacinaciéon en persoas de 65 ou mais anos foi aumentando
ano a ano, pasando dunha cobertura do 50,93% no 2012 ao 57,96% no 2017.

Tamén amosa un importante incremento a porcentaxe de traballadores sanitarios
vacinados nesta campafa, acadandose unha cobertura do 38,85%, que queda preto
do 40% establecido como obxectivo. Esta taxa de cobertura vacinal duplica 4 de 2014
(18,27%) e consolida a tendencia crecente rexistrada en 2015 e 2016, cando se
acadaron coberturas vacinais do 23,67% e 33,45%. A cobertura foi maior en Atencién
Primaria (46,35 %), polo que se superou o obxectivo establecido do 40%. Na Atencidon
Hospitalaria a cobertura (35,63%) aumentou uns 5 puntos con respecto aos resultados
da campana anterior.

A cobertura estimada nas mulleres embarazadas, grupo tamén prioritario da campana,
foi do 19,89 %, vacindndose 1.163 mulleres mais que na campafa anterior, o que
representa arredor dun 48% mais.

Vacinacién por grupos de idade

O ndimero de doses administradas nas persoas de 65 ou mais anos foi de 385.970,
obténdose unha cobertura do 57,96 %. Se analizamos a vacinacién por subgrupos de
idade, obsérvase en todos eles o aumento da cobertura, acadandose as cifras mais
elevadas nas persoas de 75 ou mais anos cun 64,80 %, nas que se roza o obxectivo
establecido do 65 %. As coberturas son mas baixas entre a poboacién de 70-74 anos
(56,44 %) e 65-69 anos (44,64 %).

Nas persoas de 60 a 64 anos, a cobertura da actividade vacinal acadou o 23,85%, co
que supera en case 1 punto o dato da campana anterior.

Nesta campana, o grupo de idade de 65 a 74 anos volveu ser obxectivo do Programa
de promocién da vacinaciéon antigripal do Sergas, coa captacién da poboacién non
vacinada desta idade. O persoal de enfermaria de atencién primaria contactou
telefonicamente con 35.445 persoas (4.509 mais que no ano 2016), das que
posteriormente acudiron a vacinarse 5.244, o que representa o 14,79 % fronte ao
11,50% do ano anterior.

Outros obxectivos da campaiia

A porcentaxe de doses recollidas con respecto as subministradas aos centros foi do
3,73 %, cumprindo o obxectivo fixado este ano pola Conselleria de Sanidade de que a
porcentaxe de doses recollidas ao remate da campana fose menor dun 5% das doses
subministradas aos centros.

A porcentaxe de doses rexistradas sobre o total de utilizadas foi do 94,50 %,
practicamente igual que na campafa anterior (94,76 %); unhas 31.000 doses, que se
entende que foron administradas, non se rexistraron como tales.

Os custos directos da campana foron de 2.059.617 €, dos que 2.055.040 €
corresponderon & compra de produtos vacinais e 4.577 € & provision de material para a
promocién da campana nos centros sanitarios.

MEDIO RURAL REFORZA O CARACTER AMBIENTAL E O PAPEL DA MULLER
COMO TITULAR DAS EXPLOTACIONS NAS AXUDAS PARA MODERNIZAR O
AGRO

» QO Consello da Xunta avaliou hoxe o informe da Conselleria do Medio Rural sobre
a nova convocatoria de subvencions para plans de mellora, incorporacion de
mozos & actividade agraria e o desenvolvemento de pequenas explotacions,
dotada con 65 millons de euros

» Na puntuacion para a concesion destas achegas valdrase especialmente o papel
da muller como titular das explotacions agrarias e os investimentos para reducir
as emisions contaminantes de amoniaco e de didxido de carbono

» Unha das novidades da orde serd que os solicitantes deberdn ter contratado un
seguro agrario, co fin de asegurar rendas dignas e minimizar as perdas
ocasionadas por efectos meteoroloxicos

O Consello da Xunta avaliou hoxe un informe da Conselleria do Medio Rural sobre a
nova convocatoria de axudas para o apoio aos investimentos nas explotaciéns
agrarias, a creaciéon de empresas para os agricultores mozos e o desenvolvemento de
pequenas explotacidns. Tratase dunha das ordes mais destacadas que ten este
departamento autondmico para a modernizacién do agro, a cal contara para este ano
2018 cun investimento de 65 milldns de euros, e coa que se reforzard o papel da
muller como titular da explotacién agraria e o caracter ambiental destas.

En concreto, esta orde recolle tres linas de subvenciéns. A dotacién para este ano
sitiase nos 40 millons de euros para apoiar investimentos en explotaciéns agricolas
(cofiecidos como plans de mellora), nos 20 milléns para impulsar a incorporaciéon de
novos activos ao agro (agricultores mozos) e nos 5 milléns para fomentar o
desenvolvemento de pequenas explotaciéns. Estas axudas estan encadradas dentro do
Programa de Desenvolvemento Rural (PDR) de Galicia 2014-2020, que prevé —para
estas linas de axuda- un investimento de 247,5 milléns de euros en todo o periodo de
execucion.

Entre as principais novidades desta convocatoria, que suma un total de 190 milléns de
euros investidos no agro galego nos ultimos tres anos, cémpre destacar que se
mellorou a xestiéon destas axudas co fin de incrementar o numero de proxectos
aprobados. Neste sentido, a Conselleria do Medio Rural diminuiu a contia maxima por
beneficiario nas axudas para plans de mellora, sendo o maximo de 500.000 euros, co
fin de incrementar o numero de proxectos que se poidan beneficiar destas achegas.

Tamén se da prioridade a determinados colectivos ou orientaciéns produtivas, tales
como a avicultura artesanal e as plantas aromatico-medicinais no caso das pequenas

explotaciéns, sectores que se suman aos xa existentes como o horticola, fruticola,
floricola, apicola, vacun de carne e ovino/cabrun.

Foméntase, tamén, o papel da muller como titular das explotaciéns agrarias, de tal
xeito que se incrementa o peso deste criterio na puntuacion final, a prol da igualdade
entre homes e mulleres. Asi mesmo, valéranse as explotaciéns en control leiteiro
oficial, como forma de reconecer o esforzo dos gandeiros de leite na mellora da raza,
primando asi o correcto mantemento da sanidade animal, que contrible ao bo status
sanitario da cabana gandeira galega. Por outra banda, reférzanse os criterios nos que
se valoran os investimentos para reducir as emisiéns contaminantes de amoniaco e de
diéxido de carbono, como forma de promover o caracter ambiental destas axudas.

Ademais, e tendo en conta o sucedido no ano 2017, establécese como requisito
obrigatorio ter contratado un seguro agrario co fin de minimizar as perdas ocasionadas
por efectos meteoroléxicos adversos. No caso de mozos que se incorporen a
actividade agraria, este debera pertencer ao Plan de seguros agrarios combinados do
Ministerio de Agricultura e Pesca, Alimentacion e Medio Ambiente, excepto a lina de
retirada e destrucién de animais mortos nas explotacidns.

190 milléns de euros

Dada a importancia desta lina de achegas no sector agrogandeiro galego, o
departamento que dirixe Angeles Vazquez mantén o orzamento con respecto 4
convocatoria pasada. Asi, dende que se puxo en marcha o Programa de
Desenvolvemento Rural (PDR) de Galicia 2014-2020, son tres as convocatorias
(incluida a actual) que sairon por un montante de 190 milléns de euros.

Con esta orde buscase mellorar a estrutura produtiva das explotaciéns galegas e
avanzar na consecucion dunha adecuada dimensién e un correcto equilibrio dos seus
factores de producién co obxectivo de mellorar a competitividade. Ao mesmo tempo,
procurase acadar un rexuvenecemento da poboacién activa agraria e fomentar o
emprego no sector agrario, co fin dltimo de fixar poboacién no medio rural.

